
АСНОЎНЫЯ ТЭНДЭНЦЫІ РАЗВІЦЦЯ 

БЕЛАРУСКА-КАЗАХСТАНСКІХ АДНОСІН 

А.А. Александровіч (Мінск) 

Важным напрамкам знешнепалітычнай і знешнеэканамічнай 

дзейнасці Рэспублікі Беларусь з’яўляецца ўмацаванне двухбаковага і 

шматбаковага супрацоўніцтва з краінамі СНД. У лік такіх дзяржаў 

уваходзіць Рэспубліка Казахстан. 

Пабудова двухбаковых адносін з Рэспублікай Казахстан абумоўлена 

сукупнасцю гістарычных, эканамічных, палітычных і культурных фактараў. 

Так усім вядома, у гады Вялікай Айчыннай вайны воіны з Казахстана 

ўдзельнічалі ў баях на беларускай зямлі. У пасляваенныя гады казахстанскія 

будаўнікі бралі ўдзел у будаўніцтве Наваполацкага нафтаперапрацоўчага 

завода, салігорскіх калійных камбінатаў. Беларускае насельніцтва атрымлівала 

з Казахстана адзенне, абутак, збожжа. Беларусь, у сваю чаргу, дапамагла 

кадрамі і тэхнікай у перыяд асваення цалінных і абложных зямель. 

Выбудоўваючы свае знешнепалітычныя адносіны з Рэспублікай 

Казахстан афіцыйны Мінск улічвае, што за апошнія дзесяцігоддзі 

ўмацаваўся міжнародны аўтарытэт гэтай дзяржавы. Шматвектарная знеш-

няя палітыка Казахстана дапамагла стаць рэгіянальным лідарам у Цэн-

тральнай Азіі. Казахстан развівае цесныя сувязі з Расіяй, Кітаем, краінамі 

Цэнтральнай Азіі, мусульманскім светам. Важнымі стратэгічнымі партнё-

рамі сталі ЗША і Еўрасаюз. Немалаважным фактам стала фарміраванне 

рэпутацыі важнага ўдзельніка забеспячэння міру і стабільнасці. Міратвор-

чая пазіцыя стала галоўнай у знешняй палітыцы Казахстана, у аснове якой 

ляжыць пошук мірных шляхоў вырашэння ўзброеных канфліктаў. 

Дзякуючы выбранаму Казахстанам курсу палітычнага ўрэгулявання 

канфліктных сітуацый было дасягнута часовае спыненне ваенных дзеянняў 

у Нагорным Карабахе ў канцы 1980-х гг. Усталяванне міру у гады гра-

мадзянскай вайны ў Таджыкістане, якая пачалася адразу пасля распаду 

СССР, таксама не абыйшлося без Казахстана. У 2010 г. была аказана дапа-

мога ў стабілізацыі сітуацыі ў суседнім Кыргызстане. Акрамя гэтага 

Прэзідэнт Казахстана прысутнічаў у жніўні 2014 г. у Мінску на сустрэчы 

высокага ўзроўню фармату «Еўразійская тройка-Украіна-ЕС», арганізава-

най з мэтай вырашэння расійска-ўкраінскага канфлікту. У 2015 г. у сталіцы 

Казахстана прайшлі два раўнды перамоваў паміж сірыйскімі апазіцыйнымі 

групамі. У 2017 г. там жа за адным сталом перамоваў сустрэліся дэлегацыі 

сірыйскіх афіцыйных уладаў і апазіцыі. 

Рэспубліка Беларусь падтрымлівае абраны Казахстанам міралюбівы 

знешнепалітычны курс. З моманту ўстанаўлення дыпламатычных адносін 

паміж краінамі падпісана і дзейнічае больш за 60 дагавораў і пагадненняў. 

За гэты перыяд паміж дзяржавамі не ўзнікла ніводнага сур'ёзнага канфлік-

ту. Дзяржавы ўсталявалі актыўны палітычны дыялог, які ажыццяўляецца 

на розных узроўнях. Асаблівыя дружалюбныя адносіны склаліся ў 

Прэзідэнта Беларусі з першым і з другім прэзідэнтам Казахстана. Двухба-

ковыя ўзаемаадносіны на вышэйшым узроўні падмацоўваліся супрацо-

ўніцтвам на міжурадавым і міжпарламенцкім узроўнях. Парламентарыі 

дзвюх дзяржаў выступаюць у якасці міжнародных назіральнікаў на парла-

менцкіх і прэзідэнцкіх выбарах у Беларусі і Казахстане. Акрамя таго Бела-

русь цалкам падтрымала казахстанскую палітыку ў сферы міжэтнічных 

адносін, пабудаваную на прынцыпах міжнацыянальнай згоды і ўзаемапа-

вагі паміж рознымі этнасамі і канфесіямі. Беларусь і Казахстан з’яўляюцца 

актыўнымі членамі многіх інтэграцыйных аб’яднанняў на постсавецкай 

прасторы, салідарна выступаюць і падтрымліваюць адзін аднаго. 

Акрамя геапалітычнага фактару ўзаемавыгаднае супрацоўніцтва 

дзвюх краін было абумоўлена эканамічнымі меркаваннямі. За гады неза-

лежнасці Казахстан дабіўся сур'ёзных поспехаў у эканоміцы, стаў уладаль-

нікам найбольш ліберальнага рэжыму вядзення прадпрымальніцкай дзей-

насці ў параўнанні з іншымі краінамі СНД. Палітычная стабільнасць,  

Ре
по
зи
то
ри
й В
ГУ



- 265 - 
 

багацце прыродных рэсурсаў, блізкасць да хутка развітых азіяцкіх рынкаў 

зрабілі дзяржаву прывабнай для замежных інвестыцый. Усе гэтыя паказ-

чыкі дапаглі заняць у 2015 г. 42 месца ў рэйтынгу глабальнай канкурэнтаз-

дольнасці, штогадовага даследавання 140 краін свету, якое праводзіцца 

Сусветным эканамічным форумам [4]. Дзяржава і прыватныя інвестары 

прыцягваюць велізарную колькасць праграмістаў, інжынераў, дызайнераў, 

аказваюць фінансавую падтрымку стартапам – новым арыгінальным бізнес 

праектам. Для высакокваліфікаваных IT-кадраў былі створаны інтэлекту-

альна-інавацыйны кластар Назарбаеў універсітэта і Парк інфармацыйных 

тэхналогій «Алатау» у Алматы [11]. 

Для Беларусі Казахстан – ключавы гандлёвы партнёр, які займае 

стабільнае трэцяе месца ў знешнім гандлі нашай краіны пасля Расіі і 

Украіны. Аб'ём тавараабароту паміж дзвюма краінамі ў 2018 г. 

павялічыўся і склаў 895,5 млн. дал. ЗША, пакуль не дасягнуў узроўню 

2014 г. – 1 млрд. дал. ЗША [12]. Неабходна адзначыць, што на працягу 

ўсёй гісторыі беларуска-казахстанскіх гандлёва-эканамічных адносін па-

велічэнне агульнага аб’ёму знешняга гандлю чаргавалася яго зніжэннем. 

Узаемны гандаль развіваўся нераўнамерна. На дынаміку двухбаковага 

гандлю аказвалі негатыўны ўплыў, у першую чаргу, фінансава-

эканамічныя і вуглевадародныя крызісы. Беларусь па-ранейшаму экспар-

туе ў Казахстан грузавыя і легкавыя аўтамабілі, трактары, сядзельныя 

цегачы і іншую сельскагаспадарчую тэхніку, мэблю, халадзільнікі, лекавыя 

сродкі, мяса, малако, масла сметанковае, цукар, гатовыя харчовыя прадук-

ты з мукі, крупы і крухмалу. З Казахстана стабільна пастаўляюцца міне-

ральныя ўгнаенні, алюміній неапрацаваны, звадкаваны газ, чорныя металы, 

нафтапрадукты, баваўнянае валакно. 

У 2016 г. новай пазіцыяй казахстанскага імпарту стала сырая нафта і 

склала 44 тыс. тон. У 2017 г. было пастаўлена 64,4 тыс. тон, у 2018 г. толь-

кі 6,7 тыс. тон. Неабходна адзначыць, што яшчэ ў 2007 г. Прэзідэнт Бела-

русі ў Пасланні народу і парламенту краіны агучыў устаноўку на ды-

версіфікацыю паставак вуглевадароднай сыравіны. Асноўнымі пас-

таўшчыкамі нафты ў Беларусь з’яўляліся кампаніі Расійскай Федэрацыі. 

Адначасова ішла глыбокая прапрацоўка пытанняў паставак нафты з ААЭ, 

Іранам, Венесуэлай, Азербайджанам і Казахстанам. 

Асабліва актуальным гэта стала ва ўмовах штогадовага павелічэння 

аб'ёмаў здабываемай нафты ў Казахстане і пошуку новых схем яе транс-

парціроўкі. Так, калі ў 2006 г. у краіне выраблялася 65 млн. тон нафты, то ў 

2018 г. гэты паказчык дасягнуў 90,3 млн. тон [3]. Экспарт сырой нафты такса-

ма павялічыўся і склаў 69,8 млн. тон. Краінамі-імпарцёрамі казахстанскай 

нафты з'яўляюцца Італія, Францыя, Нідэрланды, Швейцарыя, Іспанія, Грэцыя, 

Румынія, Партугалія, Харватыя, Кітай, Паўднёвая Карэя, Японія, Індыя. Пры 

гэтым першыя тры дзяржавы (Італія, Францыя, Нідэрланды) купляюць звыш 

50% ад агульнай колькасці здабываемай нафты. Сярод краін СНД пастаўкі 

ажыццяўляюцца ва Узбекістан, Беларусь, Украіну. 

У маі 2005 г. Беларусь і Казахстан падпісалі міжурадавае пагадненне 

аб супрацоўніцтве ў галіне развіцця паліўна-энергетычных комплексаў,  

у якім выказалі зацікаўленасць у прыцягненні казахстанскай нафты ў Рэс-

публіку Беларусь і далейшай яе транспарціроўкі ў краіны Заходняй Еўро-

пы. Пры гэтым казахстанскі бок неаднаразова адзначаў, што найбольш вы-

гадным у плане памяншэння выдаткаў па транспарціроўцы нафты ў Заход-

нюю Еўропу з’яўляецца менавіта беларускі транзіт. Што тычыцца паставак 

казахстанскай нафты на беларускія НПЗ то асноўнай умовай тады быў  

удзел казахстанскіх кампаній у прыватызацыі «Нафтана». З гэтай мэтай у 

канцы таго ж 2005 г. у Беларусь з візітам прыехала казахстанская дэлега-

цыя. Але поспехам гэтыя перамовы не ўвянчаліся. 

Пытанне аб магчымасці паставак казахстанскай нафты ў Беларусь 

паднімалася рэгулярна. Пад час апошняга афіцыйнага візіту А. Лукашэнкі 

ў Казахстан ў кастрычніку 2019 г. гэтай тэме была адведзена вялікая ўвага. 

Аднак ні вялікая зацікаўленасць абоіх бакоў, ні ўзаемадзеянні краін у рам-

ках Еўразійскага союза па стварэнні адзінага рынку нафты і нафтапрадук-

таў не здолелі вырашыць праблему. Справа ў прынцыповай пазіцыі 

Расійскай Федэрацыі, па трубаправоднай сістэме каторай магла б цячы ка-

захстанская нафта ў Рэспубліку Беларусь. У цэлым, на сённяшні дзень 

вельмі складана адказаць ці змогуць знайсці дзяржавы залатую сярэдзіну ў 

вырашэнні гэтага пытання і наколькі еўразійскі рынак нафты і нафтапра-

дуктаў будзе адказваць інтарэсам краін-удзельніц. 

Такім чынам, Казахстан – гэта дастаткова цікавая дзяржава, цесныя 

двухбаковыя адносіны з якой могуць спрыяць рэалізацыі беларускіх на-

цыянальных інтарэсаў палітычнага і эканамічнага характару. Сярод іх 

можна вылучыць магчымасць прымаць удзел у буйных міжрэгіянальных 

праектах і вырашаць у рамках гэтых праектаў пытанні рэгіянальнай і гла-

бальнай бяспекі; умацоўваць узаемавыгадныя эканамічныя сувязі з 

краінамі-удзельніцамі міжнародных арганізацый; а таксама прасоўваць бе-

ларускія эканамічныя інтарэсы ў рэгіёне ў цэлым. 

ДИАСПОРАЛЬНАЯ ПОЛИТИКА РЕСПУБЛИКИ БЕЛАРУСЬ: 

ЗАКОНОДАТЕЛЬНОЕ ОБЕСПЕЧЕНИЕ  

И ПРАКТИЧЕСКАЯ РЕАЛИЗАЦИЯ 

 

М.А. Слемнёв (Витебск) 

 

Центральным объектом диаспоральной (от греч. diaspora – рассея-

ние) политики любого государства, в том числе и белорусского, являются 

соотечественники, постоянно проживающие за его пределами. О целях, 

важнейших направлениях и международно-правовых основах политики 

Республики Беларусь в области отношений с белорусами зарубежья пойдет 

речь в представленном докладе. 

Ре
по
зи
то
ри
й В
ГУ

http://www.mfa.gov.kz/%0bindex.php/ru/vneshnyaya-politika/kontseptsiya-vneshnoj-politiki-rk-na-2014-2020-gg
http://www.mfa.gov.kz/%0bindex.php/ru/vneshnyaya-politika/kontseptsiya-vneshnoj-politiki-rk-na-2014-2020-gg
http://www.kazpravda.kz/news/politika/ts--ukraina--es-v-poiskah-kompromissa2/
http://www.kazpravda.kz/news/politika/ts--ukraina--es-v-poiskah-kompromissa2/



